
Rakyat diminta perkukuh perpaduan

Kerajaan Madani jamin 
masa depan negara - PM

Kita melangkah ke tahun baharu dengan 
semangat kebersamaan yang utuh dan 
tekad yang jitu untuk terus memperkukuh 
perpaduan, memaknai reformasi secara 
berterusan..."

PETALING JAYA: Perdana Men­
teri, Datuk Seri Anwar Ibra­
him memberi jaminan bahawa 
Kerajaan Madani akan terus 
bekerja dengan amanah, berani 
dan ihsan bagi menjamin masa 
depan negara.

Beliau berkata, Kerajaan 
Madani juga beriltizam me- 
laksanakan tanggungjawab 
dengan penuh kejujuran demi 
memberikan manfaat yang 
nyata kepada rakyat serta men­
jamin masa depan negara yang 
lebih terjami dan sejahtera.

''Kita melangkah ke tahun 
baharu dengan semangat ke­
bersamaan yang utuh dan 
tekad yang jitu untuk terus 
memperkukuh perpaduan, 
memaknai reformasi secara 
berterusan, serta memastikan 
kemakmuran negara dapat 
dirasai oleh segenap lapisan 
rakyat Malaysia,” katanya.

Dalam kenyataan Perutusan 
Tahun 2026 di Facebook mi- 
liknya, Perdana Menteri turut 
mengajak seluruh rakyat Ma­
laysia untuk bergerak bergan- 
ding bagi menjayakan dasar 
Malaysia Madani.

ANWAR IBRAHIM

“Marilah kita bergerak se- 
derap, menyatukan langkah 
dan tekad, untuk menjayakan 
Malaysia MADANI yang lebih 
adil, makmur dan berdaya ta- 
han demi mengangkat mar- 
tabat negara ke tahap yang 
lebih tinggi serta memastikan 
kemakmuran yang inklusif un­
tuk rakyat keseluruhannya.

''Semoga tahun 2026 ini 
menjadi tahun yang lebih ce- 
merlang serta bermakna buat 
kita seluruh rakyat Malaysia. 
Saya dan (Datuk Seri Dr. Wan) 
Azizah (Wan Ismail) mendoa- 
kan agar negara tercinta ini 
terus kekal aman, harmoni dan 
makmur,” katanya.

Sementara itu, Sultan Pa­

hang, Abdullah Ri’ayatuddin 
Al-Mustafa Billah Shah bertitah 
supaya rakyat Pahang dan Ma­
laysia perlu menjadikan tahun 
2026 sebagai titik tolak untuk 
memperkukuhan azam, me- 
ningkatkan usaha dan mem- 
perbaiki diri ke arah masa 
depan yang lebih gemilang.

Titah Baginda, rakyat Ma­
laysia perlu terus bersatu padu, 
saling hormat-menghormati dan 
serta mengamalkan nilai-nilai 
murni demi memelihara kehar- 
monian masyarakat dan kemak­
muran negeri serta negara.

Baginda dan Tengku Am- 
 puan Pahang, Tunku Azizah 
Aminah Maimunah Iskanda- 
riah juga menzahirkan doa agar

seluruh rakyat sentiasa dikur- 
niakan kesejahteraan, kesi- 
hatan yang baik, keselamatan 
serta kehidupan yang harmoni 
dan sejahtera sempena tahun 
baharu ini.

“Mudah-mudahan tahun 
2026 membawa sinar harapan 
baharu, kekuatan semangat 
dan kejayaan dalam setiap 
cabaran kehidupan yang dila- 
lui,” titah baginda.

Sempena tahun baharu ini 
juga, Baginda berdua mengajak 
semua rakyat bersama-sama 
mendoakan agar negeri Pahang 
dan Malaysia dijauhi segala 
bentuk tragedi serta bala ben- 
cana seperti taufan, banjir dan 
gempa bumi.

“Akhir kata, semoga Allah 
SWT sentiasa melimpahkan 
rahmat dan keberkatan-Nya 
kepada Negeri Pahang Darul 
Makmur dan negara Malaysia 
keseluruhannya. Selamat Me- 
nyambut Tahun Baharu 2026,” 
titahnya.

Isnin lalu, Sultan Selangor, 
Sultan Sharafuddin Idris Shah 
dalam perutusan tahun baharu 
bertitah supaya ahli politik di 
Selangor untuk fokus bekerja 
untuk menyelesaikan masalah 
rakyat.

